
     ORODHA YA SHUGHULI ZA LEO 

                   _______________ 

 

MKUTANO WA KUMI NA MOJA 

KIKAO CHA THELATHINI NA SABA – TAREHE 25 MEI, 2018 

 
I. DUA: 

 
II. HATI ZA KUWASILISHA MEZANI: 

 
WAZIRI WA ARDHI, NYUMBA NA MAENDELEO YA 
MAKAZI: 
 

Randama ya Makadirio ya Mapato na Matumizi ya 
Wizara ya Ardhi, Nyumba na Maendeleo ya Makazi 
kwa Mwaka wa Fedha 2018/2019. 
 

III. MASWALI: 

 
WIZARA YA NISHATI: 
 
312.  MHESHIMIWA CECIL DAVID MWAMBE 

(NDANDA):    

 
Atamuuliza Mheshimiwa Waziri wa Nishati:- 

(a)  Je, Serikali ina mikakati gani ya haraka 
kuhakikisha Vijiji vya Mumburu, Mkwera na 
Nanditi vinapata huduma ya Umeme kwani 
vipo karibu na nguzo kubwa za umeme; 
 

(b)  Je, Serikali itapeleka lini umeme kwenye 
Zahanati za Chikundi, Mbemba na Kituo 
cha Afya cha Chiwale. 

 
313.  MHESHIMIWA MBARAKA KITWANA DAU 

(MAFIA):  

 
Atamuuliza Mheshimiwa Waziri wa Nishati:- 
Kisiwa cha Mafia kinapata umeme kutoka 
kwenye jenereta kubwa ya TANESCO ambayo 
nayo inatumia mafuta mengi yenye gharama 
kubwa:- 

 
Je, ni lini Serikali itavusha umeme chini ya 
bahari (submarine cables) kutoka Nyamisati 
kwenda Kilindoni takribani km 50. 

 
 
WIZARA YA MALIASILI NA UTALII: 
 
314.  MHESHIMIWA ESTER AMOS BULAYA 

(BUNDA MJINI): 

 
Atamuuliza Mheshimiwa Waziri wa Maliasili na 
Utalii:-  Vijiji vya Tamau, Nyantwali, Serengeti, 

Mcharo, Kanzugu, Bukore na Mihale Wilaya ya 
Bunda vinapakana na Hifadhi ya Serengeti 
lakini havinufaiki na chochote kutoka katika 
Hifadhi husika:- 
 
Je, ni utaratibu gani umeandaliwa na Mamlaka 
ya Hifadhi ya Wanyapori ili kusaidia Vijana 
wanaozunguka Hifadhi kupatiwa ajira ili 
kunufaika na Hifadhi husika kama njia 
mojawapo ya kudumisha ujirani mwema. 
 
 

WIZARA YA MIFUGO NA UVUVI: 
 
315.  MHESHIMIWA RASHID ABDALLAH 

SHANGAZI (MLALO): 

 
Atamuuliza Mheshimiwa Waziri wa Mifugo na 
Uvuvi:- Eneo la Tambarare la Tarafa ya Umba 
na Mkomazi hususani Vijiji vya Mkundi - Mbaru, 
Mkundi – Mtae lina miundombinu ya majosho ya 
Mifugo na malambo ya kunyweshea mifugo iliyo 
chakavu:- 

 
(a) Je, ni lini sasa Serikali itaboresha 

miundombinu hii ili ipunguze adha ya 
Wafugaji kuhangaika; 
 

(b) Kwa kuwa eneo hili ni la Wafugaji tangu 
mwaka 1954; Je, ni lini sasa Serikali 

italiwekea mpaka rasmi ili kupunguza 
migogoro isiyokwisha baina ya Wafugaji na 
Wakulima. 

 
 
WIZARA YA KILIMO: 
 
316.  MHESHIMIWA MOSHI SELEMANI KAKOSO 

(MPANDA VIJIJINI): 

 
Atamuuliza Mheshimiwa Waziri wa Kilimo:- 
Wakulima wa Vijiji vya Vikonge, Bugwe, Majalila 
na Kupanga wako tayari kulima Kilimo cha 
Pamba katika Wilaya ya Tanganyika, tatizo 
lililopo ni Serikali kutoa kibali cha idhini ya 
kulima Kilimo hicho:- 
 
Je, ni lini Serikali itatoa kibali hicho ili Wananchi 
waanze shughuli za Kilimo cha Pamba. 

 
317.  MHESHIMIWA JACQUELINE NGONYANI 

MSONGOZI (VITI MAALUM): 

 
Atamuuliza Mheshimiwa Waziri wa Kilimo:-  
 

Je, ni lini Serikali itawalipa Mawakala wa 
pembejeo za kilimo fedha zao ambazo 
waliikopesha Serikali tangu mwaka 2014/2015. 

318.  MHESHIMIWA HAWA ABDULRAHMAN 
GHASIA (MTWARA VIJIJINI): 

 
Atamuuliza Mheshimiwa Waziri wa Kilimo:- 
 
Je, Serikali imechukua hatua gani kwa 
walioruhusu Korosho zilizochanganywa na 
mawe kusafirishwa nje ya nchi bila 
kuchambuliwa. 

 
 
WIZARA YA MAJI NA UMWAGILIAJI:  
 
319.  MHESHIMIWA ALLAN JOSEPH KIULA 

(IRAMBA MASHARIKI): 

 
Atamuuliza Mheshimiwa Waziri wa Maji na 
Umwagiliaji:- Wilaya ya Mkalama iliyopo Mkoani 
Singida hupata mvua chini ya wastani na maji 
yote ya mvua hutiririka na kupotea:- 
 
(a)  Je, Serikali inachukua hatua zipi kutoa 

kipaumbele kwa Wilaya ya Mkalama 
kujengewa Mabwawa makubwa hasa 
ikizingatiwa kuwa fedha za ndani (own 
source) za Halmashauri haziwezi 
kutosheleza ujenzi wa huduma hii; 

(b)  Je, ni lini Serikali itafanya utafiti kuona 
kiwango cha maji kinachopotea wakati wa 
mvua na kutoa ushauri wenye tija. 

 
 
WIZARA YA ELIMU, SAYANSI NA TEKNOLOJIA: 
 
320.  MHESHIMIWA NURU AWADHI BAFADHILI 

(VITI MAALUM): 

 
Atamuuliza Mheshimiwa Waziri wa Elimu, 
Sayansi na Teknolojia:- Shule za Serikali na 
Shule binafsi zina Mitaala ya Elimu tofauti:- 
 
Je, Serikali haioni kuwa sasa ni wakati muafaka 
wa kuwa na mfumo mmoja wa Mitaala. 

 
IV. HOJA ZA SERIKALI: 

 
WAZIRI WA NISHATI: 
 

Kwamba, Bunge sasa likubali kupitisha Makadirio ya 
Mapato na Matumizi ya Wizara ya Nishati kwa Mwaka 
wa Fedha 2018/2019. 

 
(Majadiliano yanaendelea) 

 
DODOMA                  S. KAGAIGAI 
25 MEI, 2018                    KATIBU WA BUNGE 

 


